
 

 

 

 

 

 

 

 

 

 

 

 

 

 

PLAN DE ACCIÓN TITORIAL 

 

 

 

 

 

 

 

 

 

 

 

 

 

 

 

 

 

 

 

IES RIBEIRA DO LOURO 
 



 

 

 

 

 

 

 

 

INTRODUCCIÓN 
 
 O plan de acción titorial no noso centro parte dunha dificultade: dar 
resposta á gran variabilidade de ensinanzas, etapas educativas e variopinto 
alumnado que temos ,polo que  faremos un plantexamento xeral da finalidade 
que pretendemos conseguir e logo centrarémonos nas propostas específicas 
para cada etapa. 
 
 A nosa intención é recoller neste PAT as cuestións fundamentais que 
pensamos que debemos traballar cos alumnos (que se refiren a contidos de 
tipo funcional, metodolóxico e formativo) e que , para tódolos alumnos do 
centro teñen o mesmo obxectivo final : contribuir á formación integral do 
alumno. 
 
 A  fundamentación da nosa proposta baséase  por unha banda nas 
grandes liñas que pensamos debe abarcar a acción titorial (ensinar a pensar, a 
ser persoa, a convivir ,a comportarse e a decidirse) e as directrices da 
Comisión de Coordinación Pedagóxica do noso centro,  pola outra (incluir nas 
sesións de titoría na aula da Educación Secundaria obligatoria actividades 
relativas a educación sexual e en valores). 
 
 Faremos, de seguido, referencia a cada un dos plans que integran a 
totalidade do PAT do noso centro, dada a peculiaridade de ensinanzas que se 
ofertan , así como a idiosincrasia do alumnado que vimos de salientar: 
 
- PAT da ESO (Educación secundaria obligatoria) 
- PAT na ensinanza post-obrigatoria 
 
 
 
 

 

 

 

 

 

 

 

 

 

 

 



 

 

 

 

 

 

 

 

 PLAN DE ACCIÓN TITORIAL da ESO 

 

 A planificación que presentamos de seguido consta da especificación 
dos seguintes apartados: 
 

1- Plantexamento teórico (fundamentación do plan) 
2- Obxectivos xerais 
3- Obxectivos específicos (por trimestres) 
4- Contidos (sesións secuenciadas por trimestres e relativas a cada nivel) 
5- Temporalización (instruccións sobre a secuenciación de contidos) 
6- Metodoloxía (indicacións sobre métodos de traballo, agrupamentos…) 
7- Material (proposta de recursos a empregar) 
8- Avaliación (especificación da modalidade de avaliación, na que se fará 

unha avaliación do propio deseño das sesións, do proceso seguido e 
dos resultados). Esta avaliación incluirá non só a valoración do 
profesorado titor senón tamén a do alumnado implicado e terá como 
finalidade a análise da eficacia do plan  e a posible revisión cara a 
vindeiros cursos. 

 
 

Plantexamento teórico 

 Todo Plan titorial debe ter como finalidade o tratamento cos alumnos de 
cuestións non estrictamente “académicas” (referidas a áreas ou materias 
concretas), que contribúan a un desenvolvemento global do alumno e a súa 
formación integral como ser humano. 
 
 As grandes liñas da acción titorial, deberían centrarse nuha serie de 
contidos (funcionais, metodolóxicos e formativos) que propicien: 
 
-Ensinar a pensar (que inclúan programas de estratexias de aprendizaxe, técni- 
                               cas de estudo…). 
                                
 
-Ensinar a ser persoa  (que inclúan actividades para desenvolve-la autoestima, 
                                     o autocontrol…). 
                                        
 
-Ensinar a convivir  (actividades relacionadas co desenvolvemento social na  
                                 adolescencia, propiciar as técnicas de dinámica de grupos 
                                 tratar as normas de convivencia, favorecer as actividades  
                                 cooperativas.). 



                                   
 
-Ensinar a comportarse (actividades de relaxación colectiva, ensinar a superar  
                                        a impulsividade e a ser reflexivo, todo o que favoreza  
                                       o autocontrol…). 
 
Ensinar a decidirse (actividades sobre a toma de decisións, sobre a madura – 
                                 ción vocacional, informar sobre itinerarios académicos, re- 
                                cursos laborais…). 
                                   
                                   
          As directrices da Comisión de Coordinación Pedagóxica do noso centro, 
por outra banda, engaden ,ademais ,a necesidade de tratar a educación sexual 
e a educación en valores. 
 
 Tendo en conta todo o anterior, a programación que presentamos é a 
seguinte: 

 

 

 

 

Obxectivos xerais 

 

-Facilitar a integración do alumnado no seu grupo clase e no 

centro , promovendo tanto a actuación responsable na marcha 

do seu grupo como na participación activa nas actividades 

organizadas a nivel de centro. 

 

-Desenvolver programas de orientación que permitan que cada 

alumno poda ir realizando o seu proceso de toma de decisións 

responsablemente e con coñecemento das súas capacidades e 

das ofertas que se lle presenten, tanto no ámbito escolar como 

profesional. 

 

-Potenciar o seguimento no proceso individual realizado por 

cada alumno e a atención ás necesidades educativas derivadas 

do mesmo. 

 

-Traballar de forma explícita e coordinada nos valores que se 

consideren de especial importancia para a formación integral do 

alumnado 

 

 

 



 

 

 

 

 

 

 

 

 

 

 

 

 

 

 

1º TRIMESTRE 

 

Obxectivos específicos 

 

1-Facilitar a integración dos alumnos no centro 
2-Facilitar a integración dos alumnos no grupo 
3-Propiciar un coñecemento individual do alumnado 
4- Favorecer a organización interna do grupo-aula 
5-Fomentar actitudes participativas  e de convivencia 
6- Informar sobre o Sistema Educativo 
7-Favorecer a mellora do rendemento escolar  
8-Fomentar actitudes positivas cara a avaliación mediante a autoavaliación e a 
coavaliación. 
 

 

 

Contidos 

 

-O coñecemento do Centro : sesións de acollida, presentación de horarios, 
materias,profesorado… 
 
-O coñecemento do grupo: presentacións, ejercicios de dinámica de 
grupos…para axudar a coñecerse mellor. 
 
-A elección do delegado da clase. 
 
-O coñecemento e a  análise das “Normas de Réxime Interior”. 
 
-O Coñecemento e a análise dos “Dereitos e Deberes dos alumnos”. 



 
-A recollida de datos do alumnado. 
 
-O coñecemento do Sistema Educativo : características xerais da ESO, criterios 
de promoción… 
 
-A mellora do rendemento escolar : motivación, atención-concentración, 
condicións idóneas para facilita-lo estudio… 
 
-A autoavaliación individual e grupal do proceso de ensinanza-aprendizaxe. 
 
 
 

Actividades : programación de sesións 

 

1º trimestre 

 

1º ESO 

 

-Xornada de acollida. Actividades de coñecemento individual e grupal 
 
-Sesión elección de delegado 
 
-Cumprimentación dun cuestionario persoal (para a recollida de datos 
persoais de cada alumno, que se completará cun cuestionario para pais) 

 
-O coñecemento das normas da vida escolar (comentar e reflexionar con 
eles as normas de réxime interior do centro e os dereitos e deberes dos 
alumnos) 
 
-As características dos estudios que están a cursar . Lembrarlles as 
principias características da ESO e as diferencias cos estudios de primaria dos 
que proceden (insistir nos aspectos novedosos, como a titoría na aula, materias 
novas, etc.).  
 
Recomendacións para mellorar o rendemento escolar. Adicar varias 
sesións a tratar cuestións tales como : 
 
-A motivación no estudio 
-A planificación do traballo escolar na casa 
-As condicións idóneas para facilita-lo estudio (os factores físicos e psiquicos 
que favorecen a aprendizaxe). 
-A actitude e o traballo na aula (atención durante as clases, a presentación de 
traballos escritos, a preparación de exames, o uso da biblioteca…) 
 
Sesión de preavaliación na aula.Nesta sesión (reservada para a 
inmediatamente anterior á sesión de avaliación do equipo docente), os 
alumnos/as interveñen activamente no proceso de avaliación, autoavaliándose 
e coavaliándose, así como opinando tamán sobre outros aspectos do proceso 



de ensinanza-aprendizaxe. O titor presentará a síntese deste traballo cos 
alumnos na sesión de avaliación do equipo docente. 
 
 
 

2º de ESO 

 
-Sesión elección de delegado 
 
-Cumprimentación dun cuestionario persoal (para a recollida de datos 
persoais de cada alumno, que se completará cun cuestionario para pais) 

 
-O coñecemento das normas da vida escolar (comentar e reflexionar con 
eles as normas de réxime interior do centro e os dereitos e deberes dos 
alumnos). 
 
-As características dos estudios que están a cursar . Repasar sobre todo 
cuestións tales como os criterios de promoción, materias novedosas, etc. 
 
-A mellora do rendemento escolar. Presentación e práctica das principais 
técnicas de traballo intelectual (resumos, esquemas, suliñado...). 
Sesión de preavaliación na aula.Nesta sesión (reservada para a 
inmediatamente anterior á sesión de avaliación do equipo docente), os 
alumnos/as interveñen activamente no proceso de avaliación, autoavaliándose 
e coavaliándose, así como opinando tamén sobre outros aspectos do proceso 
de ensinanza-aprendizaxe. O titor presentará a síntese deste traballo cos 
alumnos na sesión de avaliación do equipo docente. 
 
 
 

3º de ESO 

 
-Sesión elección de delegado 
 
-Cumprimentación dun cuestionario persoal (para a recollida de datos 
persoais de cada alumno, que se completará cun cuestionario para pais) 

 
-O coñecemento das normas da vida escolar (repaso ás normas de réxime 
interior do noso centro e ós dereitos e deberes dos alumnos) 
 
-As características dos estudios que están a cursar .Insistir nos criterios de 
promoción e nas novidades respecto a cursos anteriores. 
 
A mellora do rendemento escolar. Retomar as cuestións traballadas os 
derradeiros anos e repasar o fundamental. Insistir nos apartados: 
  
         -A presentación de traballos escritos 
         -A preparación de exames 
 
 



Sesión de preavaliación na aula.Nesta sesión (reservada para a 
inmediatamente anterior á sesión de avaliación do equipo docente), os 
alumnos/as interveñen activamente no proceso de avaliación, autoavaliándose 
e coavaliándose, así como opinando tamán sobre outros aspectos do proceso 
de ensinanza-aprendizaxe. O titor presentará a síntese deste traballo cos 
alumnos na sesión de avaliación do equipo docente. 
 
 
 
4º de ESO 
 
-Sesión elección de delegado 
 
-Cumprimentación dun cuestionario persoal (para a recollida de datos 
persoais de cada alumno, que se completará cun cuestionario para pais) 

 
-O coñecemento das normas da vida escolar .Repaso ás normas de réxime 
interior e ós dereitos e deberes dos alumnos. 
 
-As características dos estudios que están a cursar . Aclarar ben os 
criterios para a obtención do título e preparar as sesións de orientación 
académico-profesional que se desenvolverán nos seguintes trimestres. 
 
Recomendacións para mellorar o rendemento escolar. Retomar as 
cuestións traballadas os derradeiros anos e repasar o fundamental.  
 
Sesión de preavaliación na aula. Nesta sesión (reservada para a 
inmediatamente anterior á sesión de avaliación do equipo docente), os 
alumnos/as interveñen activamente no proceso de avaliación, autoavaliándose 
e coavaliándose, así como opinando tamén sobre outros aspectos do proceso 
de ensinanza-aprendizaxe. O titor presentará a síntese deste traballo cos 
alumnos na sesión de avaliación do equipo docente. 
 
 
 

Metodoloxía 

 

 É recomendable evitar a simple actividade expositiva do profesor, 
potenciándose o traballo en grupos. 
 Como indicación xeral, o titor pode presentar a actividade facilitando 
información e material. De seguido, o alumnado pode organizarse en pequenos 
grupos para o debate máis detallado das diferentes cuestións, reservándose un 
tempo final para a posta en común. 
 O titor debería estar atento ó axeitado reparto de grupos, para fomentar 
a participación de todos e mesmo o cooperativismo. Tamén, con esa finalidade, 
sería convinte a rotación de portavoces de grupo. 
 De tódolos xeitos, respecto ás  diversas técnicas de traballo de grupo , o 
alumnado debería coñecer o fundamento da que se esté a empregar. 
 
 



Material 

 

 O Departamento de Orientación facilitará ós titores unha “Carpeta de 
titoría”, na que estarán recopilados todos os documentos “oficiais” (normas 
legais, actas…) necesarios para o desenvolvemento destas sesións. 
 Asi mesmo, o Departamento porá a disposición do titor os recursos 
materiais ou humanos precisos para ditas sesións. 
 Pola súa banda, o alumnado deberá aportar o material solicitado polo 
titor (éste debe facelo con antelación suficiente), necesario para completar o 
traballo : láminas, fotos, revistas… 
 
 
 
 
 
 
 
 

2º trimestre 

 

Para 1º, 2º e 3º de ESO 
 

 

Obxectivos específicos 

 

1 -Facer reflexionar aos alumnos sobre sí mesmos como seres sexuados. 
2 -Coñecer e analizar algúns componentes da afectividade adolescente. 
3 -Que o alumnado dispoña dunha correcta información sexual. 
4 -Procurar que o alumno viva dun xeito equilibrado o seu mundo afectivo-
sexual. 
5- Fomentar actitudes positivas cara á avaliación mediante a autoavaliación e a 
coavaliación. 
 
 

Contidos 

 
Bloque 1- Os cambios na adolescencia 
 
 -Os caracteres sexuais primarios (aparato xenital masculino e femenino) 
e secundarios (aparición de pelo púbico e axilar, crecemento das mamas…). 
 -O ciclo menstrual 
 -Hixiene na adolescencia 
 
 
 
Bloque 2: A reproducción humana 
 
 -O proceso da fecundación 



 -Embarazo 
 -Parto 
 -Anticoncepción 
 -Aborto 
 
Bloque 3 : A conducta sexual humana 
 
 -A masturbación (mitos e tabúes) 
 -A orientación sexual :heterosexualidade, homosexualidade ,  
 bisexualidade, celibato, outras opcións (amor libre…) 
 -A violencia sexual : acoso, abuso, violación… 
 -Perversións sexuais : sadomasoquismo, paidofilia… 
 -Os riscos do sexo : ETS. SIDA. 
 
Bloque 4 : A sexualidade na nosa sociedade 
 
 -Sexualidade-afectividade. 
 -Sexo e mercadoría : prostitución, pornografía… 
 -Sexualidade e imaxe corporal : Prevención dos trastornos da conducta 
alimentaria (anorexia e bulimia. ) 
 
 
 
 

Actividades  : programación de sesións 

 

1º ESO 

 
A proposta é tratar os contidos dos bloques 1 e 2 (agás o relativo a 
anticoncepción e aborto, que verán o vindeiro ano) , así como os seguintes dos 
bloques 3 e 4: 
-A masturbación (mitos e tabúes) 
-A violencia sexual (acoso, abuso e violación) 
-Sexualidade-afectividade 
 
 Ademáis, engádese tamén unha sesión de preavaliación na aula, na que 
os alumnos farán unha autoavaliación e coavaliación do trimestre para 
presentar na sesión de avaliación do equipo docente polo titor do grupo. 
 
 
 

2º ESO 

 

 Neste nivel proponse retomar os contidos do derradeiro ano e amplialos 
ou completar o que quedou sen ver. Así mesmo, suxerimos que , entre os 
contidos que deberían quedar claros , debería estar o coñecemento dos  
supostos nos que é legal o aborto no noso país. 
 
 



 
 

3º ESO 

 

Este é o último nivel no que se trata específicamente a sexualidade no 
Plan Titorial, xa que en 4º de ESO as sesións de titoría do segundo e o terceiro 
trimestres céntranse en todo o relativo á orientación académico-profesional . 
 A proposta que se fai é , logo, traballar os contidos dos bloques 3 e 4. 
tendo tamén en conta que se profundizará nestes temas  coa presencia de 
profesionais especialistas, en sesións de aula ou obradoiros ao respecto. 
 
 

Recursos 

 

Materais 
 
 No gabinete de orientación está , a disposición dos titores, un variado 
material sobre estes temas, que inclúe manuais, cadernos de actividades , 
vídeos, folletos… 
 Entre este material, atópase: 
 
-“Eros : materiais para pensar o amor” (contén propostas concretas para 
traballar na aula). 
 
-“Educación sexual de adolescentes y jóvenes” (contén actividades concretas 
para traballar cos alumnos). 
 
-“El libro de la sexualidad” El País (información de apoio ao profesorado). 
 
-“Educación sexual responsable” . Xunta de Galicia (sobre anticoncepción). 
 
-“Programa didáctico La adolescencia y tú” (caderno de exercicios, información 
xeral, vídeo…para 1º y 2º ciclo de ESO). 
 
-“Sexualidade e institución escolar” (apoio al profesorado). 
 
-“Prevención de abusos sexuales a menores (unidade didáctica para a ESO). 
 
-“Cómo previ-las agresións e defenderse delas. Guía para rapazas (sobre o 
acoso, o abuso, a violación…). 
 
-Curso de educación afectivo-sexual para educadores (apoio ao profesorado). 
 
-Folletos  variados do Instituto da Muller (sobre maternidade-paternidade 
embarazo,anticoncepción,  parto e posparto, la consulta xinecolóxica, anorexia 
e bulimia, muller e sida…). 
 
-“Niños, adolescentes y sida” (consulta para o profesorado). 
 



-“O VIH/SIDA na comunidade escolar . Aprender a previr (son variados 
materiais da Xunta, que inclúen cadernos de traballo, manual para o 
profesorado, etc). Tódolos anos envían novo material para alumnado de 3º de 
ESO. 
 
-Material fotocopiado sobre “enfermidades de transmisión sexual”, “educación 
afectivo-sexual”… 
 
-“Unidades didácticas” (sobre relacións interpersoais, orientación do desexo, 
disfuncións sexuais, sexismo na nosa sociedade…). 
-“Sexualidade. Saber para vivir”  (para que os propios alumnos lean, en xeral 
sobre todo o relativo á sexualidade adolescente, é como un resumo de todo o 
fundamental que deberían saber sobre tódolos temas que incluimos nesta 
programación, cunha linguaxe axeitada para eles nun formato  atractivo e 
sinxelo . Hai outro exemplar na biblioteca) 
 
Páxinas web: 
 
 Estas dúas están moi ben para que os propios alumnos consulten. De 
tódolos xeitos, cando empreguen Internet para ampliar información sobre estes 
temas é fundamental que se supervise todo o proceso, porque é sabido que hai 
que seleccionar moito e indicarlles os perigos de caer en páxinas pouco 
recomendables. 
 
-www.querote.com-> É da Dirección Xeral de Xuventude, É tamén moi útil 
visitar as “ligazóns” que se ofrecen. 
 
-www.sexoconseso.com-> É unha colaboración de Cruz Vermella-Xuventude , 
a Sociedade Española de Contracepción e a Federación de Planificación 
Familiar de España.. 
 
 
 
Humanos 
 
 En relación a estes temas de sexualidade  o Departamento de 
Orientación programará actuacións en coordinación con outras entidades 
axenas ao centro, como por exemplo os obradoiros que sempre oferta o Centro 
de asesoramento afectivo-sexual para a mocidade “Quérote”, da Dirección 
Xeral de Xuventude  para o nivel de 3º de ESO. 
 

(Queda aberta a posibilidade de incluir algunha actividade  máis dependendo 
doutros factores como ofertas que nos cheguen, problemática puntual dalgún 
grupo, etc.). 
 
 

Metodoloxía 

 



 Respecto a este punto, consideramos que xa que o titor é quen  aplica o 
Plan Titorial na aula, debe ter liberdade para facelo do xeito que máis se 
adecue á súa propia persoalidade como docente. 
 Sen embargo, parécenos útil engadir unhas indicacións metodolóxicas  
xerais, para unificar criterios e mesmo para facilitar orientacións ao profesorado 
sobre a abordaxe destes temas: 
 
-Evitar, na medida do posible,  enfocar as sesións dun xeito puramente 
“expositivo”.por parte do profesor. Tede en conta que estes temas adoitan 
provocar gran interés por parte dos alumnos e iso pódese aproveitar para 
traballar mellor os contidos . 
 
-O emprego de técnicas de dinámica de grupos favorecen unha maior 
participación dos alumnos e axudan a un mellor control da clase. 
 
-O tema da sexualidade, aínda que pode provocar “morbo” nos alumnos 
debería ser tratado como un tema máis da titoría, xa que é un aspecto máis da 
persoalidade humana. É importante transmitir isto aos alumnos. 
 
-Algúns alumnos poden tentar convertir estas clases nun motivo para 
escandalizar aos máis cohibidos. Non consentir este tipo de actitudes 
 
 
Algunhas orientacións para o desenvolvemento destas sesións 
 
 Queremos, para rematar, engadir algunhas indicacións sobre o que 
consideramos fundamental para ser transmitido aos alumnos sobre algúns 
aspectos da sexualidade que deberían quedar ben claros: 
 
-Presentar unha concepción positiva da sexualidade como forma de 
comunicación humana, como fonte de pracer e afectividade, que permita 
concebila como parte integrante da persoalidade dos individuos. 
 
-A masturbación é unha conducta normal entre os xóvenes. É un 
“descubrimento” do propio pracer e unha antesala para as relacións sexuais. 
Non ten consecuencias negativas sempre que non se convirta en algo 
compulsivo. Na sexualidade adulta é complementaria ás relacións de parella. 
Ninguén debería sentirse “obrigado” a facelo só porque “todos o fan”. E, por 
suposto, é un acto privado. 
  
-A sexualidade debe ser vivida dun xeito natural e libre (elección). Toda 
conducta sexual que non faga dano a ninguén (incluído un mesmo) é 
permisible. 
 
-Establecer claramente as diferencias entre acoso, abuso e violación. Que 
saiban cómo actuar ante todos estes casos. 
 
-É importante comentar, para erradicalas, as valoracións machistas (“violárona 
porque o estaba buscando”, “provocoume”…). 
 



-Sinalar que , como en toda conducta humana, existe tamén a “perversión”. 
Comentar e sinalar as que son gravemente dañinas (paidofilia…) 
 
-Indica-la importancia da consulta médica ante calquera síntoma relacionado 
coas ETS (enfermidades de transmisión sexual) . Aproveitar tamén para 
lembrarlles que as rapazas deberían visitar ao xinecólogo cando inician 
relacións sexuais completas. 
 
-Adicar especial atención ao tema da prevención de embarazos non desexados 
(nas charlas, os especialistas comentaranlles isto con máis profundidade). 
 
-No tema da SIDA, que lles queden ben claras as vías de transmisión e as 
formas de prevención (temos material específico disto para alumnos. 
 
-Que os alumnos interioricen un sistema de valores relativo a súa propia 
sexualidade e á dos demáis baseada no respeto e a responsabilidade , como 
corresponde á sociedade libre e democrática na que vivimos. 
 
 
 
 
 

Temporalización 

 

 Os titores secuenciarán as anteriores actividades ó longo do trimestre, 
según o axuste de tempo necesario. Reservarase a última sesión do trimestre á 
actividade de preavaliación 

 

 

 

 

Para 4º de ESO 

 

 Durante este trimestre, adicaranse as sesións de titoría á posta en 
práctica do programa informático ORIPRO, de orientación académico-
profesional. Estas sesións repartiranse do seguinte xeito: 
 
-sesións “Pre-ORIPRO”. A orientadora acudirá á aula para explicar en que 
consiste o programa . 
 
-sesións de aplicación do Programa ORIPRO: os alumnos acudirán á aula de 
informática acompañados pola orientadora (e os respectivos titores, si o 
desexan) para a realización do programa informático. 
 
-sesións “post-ORIPRO” : A orientadora acudirá ás aulas para facilitar a 
interpretación de resultados individuais obtidos polos alumnos e analizará con 
eles as conclusións que se extraer da aplicación do Programa. 
 



 O resto das sesións, adicaranse á información pormenorizada das 
saídas académicas ao remate da ensinanza obligatoria  e que, na actualidade, 
inclúe : 
 
*Para o alumnado que obteña título-> Información sobre Formación Profesional 
Específica (ciclos formativos medios e superiores); información sobre a 
Universidade  e estudios de ensinanzas especiais (deportivas , artísticas, de 
idiomas…). 
 
*Para o alumnado que non obteña título e abandone o réxime ordinario-> 
Información sobre a FP Básica, ensinanzas de adultos, probas de acceso a 
ciclos formativos, proba libre para a obtención do título, etc. 
 
 
 
 
 
Material 
 
 O departamento de Orientación facilitará o asesoramento e material 
necesario para as sesións anteriores, incluíndo material fotocopiado, vídeos, 
páxinas web, etc. 
  
 Neste trimestre, inclúense posibles visitas a centros, charlas das 
universidades… e outras actividades complementarias que se programen para 
os obxectivos propostos. 
 
 
 
 

 

3º trimestre 

 

Para 1º, 2º e 3º de ESO 

 

 Sendo conscientes de que a educación en valores hai que entendela 
nun sentido amplo e abordala non só dende sesións específicas de titoría na 
aula senón formando parte de todo o proceso educativo ( través das áreas 
curriculares, das ensinanzas transversais …e mesmo da aprendizaxe por 
imitación de modelos e prácticas dos equipos docentes na vida cotidiana do 
centro) , non pretenderemos facer unha programación exhaustiva para as  
sesións de titoría que abarque tódolos valores posibles a traballar. Por outra 
banda, debemos ter tamén ben presentes as indicacións que dende a 
Administración educativa fanse aos Departamentos de Orientación 
(instruccións de priorización de inicio de curso , recollidas nunha circular ao 
respecto) sobre incorporar contidos nos plans titoriais relativos a determinados 
aspectos relacionados con actitudes, valores, normas…que faciliten a 



resolución de conflictos, a igualdade real de homes e mulleres, a aprendizaxe 
emocional, etc 
 

 Tendo en conta o anterior, facemos a seguinte proposta : 
 
 

Obxectivos específicos 

 

1 -Optimizar as relacións persoais a través do autocoñecemento e a aceptación 
dun mesmo. 
 
2 -Descubrir o valor da convivencia e a aceptación da diversidade (diferencias 
de xénero, culturais…) 
 
3 -Ensinar as habilidades sociais básicas para desenvolver relacións persoais 
satisfactorias  (control emocional, diálogo como medio de resolución de 
conflictos, asertividade…) . 
 
4 -Aprender a utilizar o lecer de xeito útil e proveitoso, ademáis de divertido, así 
como detectar os posibles riscos e manterse lonxe deles. 
 

5 -Fomentar actitudes positivas cara a avaliación mediante a autoavaliación e a 
coavaliación. 
 

 

 

CONTIDOS 
 

-Autocoñecemneto e autoestima 
 
-Dinámica de grupos 
 
-Respeto e Tolerancia 
 
-Igualdade Homes-Mulleres 
 
-Habilidades sociais básicas (asertividade, control emocional…) 
 
-As actividades de lecer 
 
-A autoavaliación individual e grupal do proceso de ensinanza-aprendizaxe do 
3º trimestre. 
 
-Avaliación da titoría 
 
 
 
ACTIVIDADES :Programación das sesións 
 

 



1º , 2º e 3º de ESO 
 

 As actividades a desenvolver serán consensuadas cos respectivos 
titores nas reunións por niveis, procurando que sexan variadas, motivadoras 
para o alumnado e abarquen tódolos contidos que se pretenden para este 
trimestre. 
 
 Así mesmo, aproveitarase calquera actividade en colaboración con 
axentes externos  (Concello, Sistema sanitario, etc) que sexa útil para afondar 
en ditos temas.  
 

O Departamento de Orientación facilitará os materiais, proposta de 
actividades, etc. que os titores poidan necesitar. 
 
 
-Actividade de avaliación do Plan Titorial. Co obxecto de recoller a información 
necesaria sobre o deseño e o desenvolvemento das sesións de titoría na aula 
deste ano cara a súa inclusión no documento “Avaliación do Plan de Acción 
Titorial e do Plan de orientación académico-profesional” na memoria de centro , 
o Departamento de orientación proporá ,tanto aos alumnos como aos 
respectivos titores, un cuestionario de sinxela cumprimentación, que poderá ser 
realizado específicamente nunha sesión de titoría na aula. 
  

 
 
 Aparte do anterior , hai que reservar un tempo das sesións de titoría 
para a información ao alumnado das optativas a elixir para o vindeiro curso. 
 

 

 
4º de ESO 
 
 No terceiro trimestre desenvolveranse o resto de sesións de orientación 
académico-profesional trala realización do Programa ORIPRO, que incluirán as 
seguintes actividades : 
 
-Información específica sobre os ciclos que se imparten no noso centro (que 
poderá ser impartida polos departamentos didácticos das familias profesionais 
correspondentes, e que incluirá a visita ás aulas-obradoiro). 
 
-Sesión informativa sobre inserción laboral, impartida pola profesora de FOL do 
centro. 
 
 
-Actividade de avaliación do Plan Titorial. Co obxecto de recoller a información 
necesaria sobre o deseño e o desenvolvemento das sesións de titoría na aula 
deste ano cara a súa inclusión no documento “Avaliación do Plan de Acción 
Titorial e do Plan de orientación académico-profesional” na memoria de centro , 
o Departamento de orientación proporcionará ,tanto aos alumnos como aos 



respectivos titores, un cuestionario de sinxela cumprimentación, que poderá ser 
realizado específicamente nunha sesión de titoría na aula. 
  
 
 
 
 
Avaliación 
 
 O Departamento de Orientación proporcionará ós titores, o intrumental 
(cuestionarios, encuestas, etc.) axeitados para valorar o desenvolvemento das 
citadas sesións. Nesta valoración incluirase a opinión do propio titor e a opinión 
dos alumnos. (Pódese aproveitar a propia actividade de preavaliación do 
trimestre. O Departamento de Orientación irá recompilando estes datos cara a 
avaliación final do Plan Titorial). 
 
  
 
 
 
 
 
 
 
 
 

Plan de acción titorial da FP Básica 

 
 
 

1º TRIMESTRE 

 

Obxcetivos específicos 

 

1-Facilitar a integración dos alumnos no centro 
2-Facilitar a integración dos alumnos no grupo 
3-Propiciar un coñecemento individual do alumnado 
4- Favorecer a organización interna do grupo-aula 
5-Fomentar actitudes participativas  e de convivencia 
6- Informar sobre as características da FP Básica 
7-Favorecer a mellora do rendemento escolar  
8-Fomentar actitudes positivas cara a avaliación mediante a autoavaliación e a 
coavaliación. 
 

 

 

 

 



Contidos 

 

-O coñecemento do Centro : sesións de acollida, presentación de horarios, 

materias,profesorado… 
 
-O coñecemento do grupo: presentacións, exercicios de dinámica de 
grupos…para axudar a coñecerse mellor 
 
-A elección do delegado da clase 
 
-O coñecemento e a  análise das “Normas de Réxime Interior” 
 
-O Coñecemento e a análise dos “Dereitos e Deberes dos alumnos” 
 
-A recollida de datos do alumnado . 
 
-A FP Básica: estrutura, modalidades de impartición, criterios de avaliación e 
promoción… 
 
-A mellora do rendemento escolar : motivación, atención-concentración, 
condicións idóneas para facilita-lo estudio, técnicas básicas de estudio… 
 
-A autoavaliación individual e grupal do proceso de ensinanza-aprendizaxe. 
 
 
 
 
 

Actividades : programación de sesións 

 

 

1º trimestre 

 

-Xornada de acollida. Actividades de coñecemento individual e grupal 
 
-Sesión elección de delegado 
 
-Cumprimentación dun cuestionario persoal (para a recollida de datos 
persoais de cada alumno. A orientadora do centro acudirá á  aula para recopilar 
información adicional de interese sobre saúde, escolaridade anterior, grao de 
motivación, grao de satisfacción actual respecto dos estudios que cursan, 
preferencias de temáticas a desenvolver na titoría, etc. 

 
-O coñecemento das normas da vida escolar (comentar e reflexionar con 
eles as normas de réxime interior do centro e os dereitos e deberes dos 
alumnos). 
 



-As características dos estudios que están a cursar . (Analizar con eles as 
características da FP Básica, aclarándolles ben cuestións tales como 
estructura, modalidades, avaliación e promoción…) 
 
Recomendacións para mellorar o rendemento escolar. Adicar varias 
sesións a tratar cuestións tales como : 
 
-As condicións idóneas para facilita-lo estudio (os factores físicos e psiquicos 
que favorecen a aprendizaxe). 
-A actitude e o traballo na aula (atención durante as clases, a presentación de 
traballos escritos, a preparación de exames, o uso da biblioteca…) 
-As técnicas básicas de estudo : o suliñado de palabras-clave, os resumos, a 
esquematización… 
 
Sesión de preavaliación na aula .Nesta sesión (reservada para a 
inmediatamente anterior á sesión de avaliación do equipo docente), os 
alumnos/as interveñen activamente no proceso de avaliación, autoavaliándose 
e coavaliándose, así como opinando tamán sobre outros aspectos do proceso 
de ensinanza-aprendizaxe. O titor presentará a síntese deste traballo cos 
alumnos na sesión de avaliación do equipo docente. 
 
 
 
 
 
 
 
 
 
 
 

 

 

2º TRIMESTRE 

 
 

Obxectivos específicos 

 
1- Contribuir a mellorar a autoestima dos alumnos 
2-Facilitar que o alumnado aprenda a comunicarse con eficacia 
3-Favorecer as habilidades do alumnado para resolver conflictos 
4-Contribuir a que os alumnos  acaden un axeitado  desenvolvemento afectivo-
sexual 
4-Fomentar actitudes positivas cara á avaliación mediante a autoavaliación e a 
coavaliación 
 
 
 
 
 



 

Contidos 

 
-Autocoñecemento e autoestima 
 
-Habilidades sociais básicas: habilidades comunicativas e de resolución de 
conflictos 
 
-A conduta sexual humana 
 
 
 

Actividades 

 
 O profesorado titor do grupo, en colaboración coa orientadora deseñará 
actividades específicas para acadar os obxectivos formulados para este 
trimestre, que serán realizadas en sesións de aula, tendo en conta a 
idiosincrasia do grupo en cuestión e as problemáticas que se susciten cada 
ano. 
 
 Para os contidos de sexualidade contarase con persoal especializado, 
segundo a temática na que interese insistir. 
 
Para os temas de habilidades sociais comunicativas e de resolución de 
conflictas empregarase visionado de sesións de role –playing, como punto de 
partida para o debate e a discusión. 
  
 
 
 
 

3º TRIMESTRE 

 

 

Obxectivos específicos 

 
1-Fomentar no alumnado o desenvolvemento de actitudes de responsabilidade 
individual. 
 
2-Propiciar o traballo grupal e cooperativo por parte do alumnado. 
 
3-Informar ao alumnado sobre os estudos de formación profesional específica 
 
4-Aprender a utilizar o lecer de xeito útil e proveitoso, ademáis de divertido, así 
como detectar os posibles riscos e manterse lonxe deles. 
 
5-Fomentar actitudes positivas cara á avaliación mediante a autoavaliación e a 
coavaliación. 
 



 
 
 

Contidos 

 
-Respeto e Tolerancia 
 
-A responsabilidade persoal no traballo 
 
-A responsabilidade persoal ante os avatares da vida 
 
-Dinámica de grupos 
 
-Os ciclos formativos de grao medio e superior: estrutura e características 
 
-As actividades de lecer 
 
 
 

Actividades 

 
 O profesorado titor do grupo, en colaboración coa orientadora deseñará 
actividades específicas para acadar os obxectivos formulados para este 
trimestre, que serán realizadas en sesións de aula, tendo en conta a 
idiosincrasia do grupo en cuestión e as problemáticas que se susciten cada 
ano. 
 

 

 

 

 

 

Metodoloxía 

 

 É recomendable evitar a simple actividade expositiva do profesor, 
potenciándose o traballo en pequeno grupo. 
 
 Como indicación xeral, o titor pode presentar a actividade facilitando 
información e material. De seguido, o alumnado pode organizarse en pequenos 
grupos para o debate máis detallado das diferentes cuestións, reservándose un 
tempo final para a posta en común. 
 
 O titor debería estar atento ó axeitado reparto de grupos, para fomentar 
a participación de todos e mesmo o cooperativismo. Tamén, con esa finalidade, 
sería convinte a rotación de portavoces de grupo. 
 
 De tódolos xeitos, respecto ás  diversas técnicas de traballo de grupo , o 
alumnado debería coñecer o fundamento da que se esté a empregar. 



 
 

Material 

 

 O Departamento de Orientación facilitará ós titores unha “Carpeta de 
titoría”, na que estarán recopilados tódolos documentos “oficiais” (normas 
legaiss, actas…) necesarios para o desenvolvemento destas sesións. 
 
 Asimesmo, o Departamento porá a disposición do titor os recursos 
materiais ou humanos precisos para ditas sesións. 
 
 Pola súa banda, o alumnado deberá aportar o material solicitado polo 
titor (éste debe facelo con antelación suficiente), necesario para completar o 
traballo : láminas, fotos, revistas… 
 
 

Temporalización 

 

 Os titores secuenciarán as anteriores actividades ó longo do trimestre, 
según o axuste de tempo necesario. Reservarase a última sesión do trimestre á 
actividade de preavaliación 

 

 

Avaliación 

 
 
 O Departamento de Orientación proporcionará ós titores, o intrumental 
(cuestionarios, encuestas, etc.) axeitados para valorar o desenvolvemento das 
citadas sesións. Nesta valoración incluirase a opinión do propio titor e a opinión 
dos alumnos. (Pódese aproveitar a propia actividade de preavaliación do 
trimestre. O Departamento de Orientación irá recompilando estes datos cara a 
avaliación final do Plan Titorial). 
 
 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 


